
C.nr.9174/21

GJYKATA THEMELORE NE PRISHTINE - Departamenti i Pérgjithshém - Divizoni Civil, pérmes
gjyqtarit Blerand Rrmoku, né céshtjen juridike kontestimore ndérmjet paditéses A.S nga P, e
pérfagésuar né bazé té autorizimit nga M.P, avokat me seli né P, kundér té paditurés Komuna e
Prishtinés - DKA, me seli né Prishting, e pérfagésuar nga A.SH — zyrtare e larté ligjore prané té
paditurés, me objekt kontesti pagesén e kontributeve pensionale, pas mbajtjes sé€ seancés sé
shqyrtimit kryesor - publik, me daté 21.05.2024, né prezencén e pérfagésuesve té autorizuar té paléve
ndérgjyqgése, me daté 22.05.2024, mori dhe né té njejtén dité pérpiloi kété:

AKTGIJYKIM

I. APROVOHET NE TERESI si e bazuar kérkesépadia e paditéses A.S nga P, ashtu gé:
DETYROHET e paditura Komuna e Prishtinés - DKA, me seli né Prishting, gé paditéses, né emér té
kontributeve pensionale té pa paguara nga pushimi pa pagesé né vendin e punés me rastin e
shogérimit té bashkéshortit né mision diplomatik pér periudhén kohore 01.09.2016 - 31.08.2020, t’ia
paguajé shumén e pérgjithshme prej 1,185.70 € (njé mijé e njéqind e tetédhjeté e pesé euro e
shtatédhjeté cent), dhe até né llogariné personale té paditéses né Trustin Pensional té Kosovés, si dhe
ta béjé deklarimin prané Administratés Tatimore té Kosovés dhe Trustit Pensional pér periudhén e
deklaruar, té gjitha kéto né afat prej 7 (shtaté) ditésh nga dita e pranimit té kétij aktgjykimi, nén
kércénim té pérmbarimit.

Il. DETYROHET e paditura Komuna e Prishtinés - DKA, me seli né Prishtiné, gé paditéses A.S nga
P, né emér té shpenzimeve té procedurés kontestimore t’ia paguajé shumén e pérgjithshme prej
260.00 € (dyqind e gjashtédhjeté euro), dhe até né afat prej 7 ditésh nga dita e pranimit té kétij
aktgjykimi, nén kércénim té pérmbarimit té detyrueshém.

Arsyetim
- Rrjedha e procedurés dhe pretendimet e paléve ndérgjygése —

Paditésja A.S nga P, pérmes pérfagésueses sé autorizuar, av.M.H-J, prané késaj Gjykate me
dt.06.12.2021 ka parashtruar padi kundér té paditurés Komuna e Prishtinés — DKA, me seli né
Prishting, me objekt kontesti pagesén e konributeve pensionale. Né referatin e padisé ndér tjera
pretendohet se paditésja éshté né marrédhénie té rregullt pune prané té paditurés, né pozitén ... né
Shkollén Fillore t¢ Mesme té Ulét “P” né P, pér periudhé té pa caktuar. Tutje pretendohet se né bazé

té nenit 40 par.1 dhe 2 té Ligjit té Punés, me kérkesén e paditéses nr.03-061-44179, té dt.24.02.2016,

e paditura me dt.10.03.2016 ka léshuar Vendimin 03 Nr.061-44179 pér mungesé nga puna pa pagesé
pér periudhén kohore nga dt.01.09.2016, deri sa bashkéshorti i saj té jeté né shérbim diplomatik,
duke u bazuar edhe né nenin 34 pika 1 dhe 2 té Ligjit pér Shérbimin e Jashtém té Republikés sé
Kosovés. Mé tej né referatin e padisé jané cituar dispozitat e lartécekura nga neni 40 e Ligjit té Punés
si dhe neni 34 e Ligjit pér Shérbimin e Jashtém té Republikés sé Kosovés, duke shtuar se pasi qé
paditésja éshté kthyer né puné me dt.01.09.2020, ka kérkuar nga punédhénési pérmbushjen e
obligimit pér pagesén e kontributeve té pércaktuara né legjislacionin né fugi, mirépo kjo kérkesé nuk
éshté realizuar nga punédhénési, andaj paditésja i éshté drejtuar Inspektoratit t€ Punés, i cili né bazé
té vendimit Nr.01/50(L)37/2021, té dt.22.02.2021, e ka obliguar punédhénésin gé né afat prej 8 ditésh
té ndérmarré kéto masa: Té béjé pagesén e tatimeve sipas Ligjit pér té Ardhura Personale
(Kontributeve), pagesave té pa paguara pér periudhén sa ankuesja ka gené né shogérim té
bashkéshortit né mision diplomatik dhe té bé&jé deklarimin né ATK dhe né trustin pensional pér muajt
e pa deklaruar. Kundér kétij vendimi, pretendohet se nuk éshté ushtruar ankesé, mirépo pala paditése
ka hasur né pengesa sa i pérket vendosjes sé vulés sé plotfugishmérisé dhe pér kété ka kérkuar
sgarime shtesé nga Inspektorati i Punés dhe Kryeinspektorati i Inspektoratit té Punés, té cilét kané
dhéné sgarime sé pse vendimit né fjalé nuk po i vihet vula e plotéfugishmérisé. Mé tutje theksohet
se me qéllim gé procedura té jeté mé efikase, padisé i éshté bashkangjitur edhe Urdhér Obligimi pér
Pagesé, nga Ministria e Ekonimisé dhe Financave e Republikés sé Kosovés, ku éshté caktuar shuma
pér pagesé né vleré prej 1,185.70 Euro, si dhe periudha e pagesés nga dt.01.09.2016-31.08.2020 dhe
shkémbimet pérmes email-adresave ndérmjet paditéses dhe Inspektoratit t& Punés. Mbi bazén e
kétyre pretendimeve, ka propozuar gé té vendoset si né petitum té kérkesépadisé.

Pérmes parashtresés sé deponuar né Gjykaté me dt.05.04.2024, paditésja pérmes pérfagésueses sé
autorizuar e ka béré zgjerimin e padisé né aspektin subjektiv, me ¢’rast ka propozuar qé€ krahas té
paditurés Komuna e Prishtinés - DKA, me seli né Prishting, né cilésiné e té paditurés duhet té jeté
edhe Ministria e Financave, Punés dhe Transfereve té Republikés sé Kosovés. Mbi kété bazé, Gjykata
né kuptim té nenit 264 par.1 dhe 2 té LPK-sé, e ka njoftuar Ministriné e Financave, Punés dhe
Transferve té Republikés sé Kosovés, duke e ftuar gé té deklarohet nése e jep pélgimin lidhur me
zgjerimin e padisé, me ¢’rast pérmes parashtresés sé dt.16.04.2024, nga subjekti né fjalé &shté
njoftuar se nuk e jep pélgimin pér té hyré si palé né proceduré. Bazuar né kéto rrethana, Gjykata
pérmes aktvendimit procedural né seancén pérgaditore té dt.21.05.2024 e ka refuzuar zgjerimin e
padisé né aspektin subjektiv.

Né seancé pérgaditore, respektivisht até té shqyrtimit kryesor, si dhe fjalé pérfundimtare, paditésja,
pérmes pérfagésuesit té autorizuar, ka theksuar se mbetet né térési prané padisé dhe kérkesépadisé,
duke shtuar se e paditura, si punédhénése e paditéses né kuptim té dispozitave té nenit 40 pika 2 té
Ligjit t€ Punés t’ia paguajé kontributet e detyrueshme paditéses, e drejté kjo e cila rrjedhé edhe nga
neni 34 pika 1 dhe 2 e Ligjit pér Shérbimet e Jashtme Diplomatike té Republikés sé Kosovés. Se té
paditurés i takon njé e drejté e tillé, pretendohet qé éshté konstatuar edhe nga Inspektorati i Punés né
vendimim e dt.22.02.2021. Pretendimin e palés sé paditur lidhur me mungesén e legjitimitetit pasiv
si dhe mungesén e planifikimit t€ njé linje buxhetore pér kété kategori té punonjésve e ka
kundérshtuar, mbi bazén e pretendimit se paditésja éshté punétore e té paditurés, ndérsa detyrimet
ligjore duhet té zbatohen. Pér fund ka pretenduar se nga referati i padisé dhe provat e bashkangjitura
konsideron gé paditésja e ka béré té besueshme té drejtén subjektive, duke kérkuar gé té detyrohet
t’ia paguajé paditéses kontributet né vlerén prej 5% né shumén prej 1,185.70 Euro pér periudhén
01.09.2016 — 31.08.2020 né trustin pensional té Kosovés si dhe ta béjé deklarimin né ATK konform

rregullativés ligjore. Shpenzimet e procedurés i ka kérkuar té specifikuara dhe até: 104.00 Euro né
emér té pérpilimit té padisé, 21.00 Euro né emér té taksés gjygésore pér padi si dhe 135.00 Euro pér
prezantim né njé seancg, gjithsejt né shumén prej 260.00 Euro.

E paditura si pérmes pérgjigjes né padi, té deponuar né Gjykaté me dt.30.01.2024, ashtu edhe né
seancén pérgaditore, respektivisht até té shqyrtimit kryesor, e ka kontestuar né térési padiné dhe
kérkesépadiné e paditéses, fillimisht mbi bazén e pretendimit se té paditurés i mungon legjitimiteti
real pasiv, pasi gé céshtje e kompensimeve té tilla realizohet nga ana e thesarit, pra bie nén
diskrecionin e Ministrisé sé Financave dhe té njejtat nuk mund té realizohen nga e paditura. Mé tutje
pretendohet se bazuar né legjislacionin né fuqi, e paditura gjaté pérgaditjes sé buxhetit nuk ka
paraparé linjé té vecanté buxhetore pér kété lloj t& kompensimit. Mbi bazén e kétyre pretendimeve,
i ka propozuar gjykatés gé kérkesépadiné e paditéses ta refuzojé né térési si té pa bazuar. Lidhur me
shpenzimet e procedurés nuk éshté deklaruar.

- Gjendja faktike e vértetuar mbi bazén e provave té administruara -

Me géllim té vértetimit té drejté dhe té ploté té gjendjes faktike lidhur me kété céshtje juridike,
Gjykata né seancén e shqgyrtimit kryesor té dt.21.05.2024, gjaté procedurés sé administrimit té
provave, ka administruar provat materiale si né vijim: Vendimi pér mungesé nga puna pa pagesé, 03
Nr.061-44179, i dt.10.03.2016, i lIéshuar nga Komuna e Prishtinés; Vendimi i Inspektoratit t& Punés
Nr.01/50(L)/37/2021, i dt.22.02.2021; Deklarata e Inspektorit t&¢ Punés e dt.26.10.2021; Shkresa
drejtuar Kryeinspektorit té Inspektoratit t¢ Punés me nr.ref. 01/2021, e dt.04.11.2021; Komunikimet
me email té dt.22.11.2021; Urdhér Obligimi per pagesé me nr.0121, i l&shuar nga Komuna e
Prishtinés; Urdhéri per Blerje pa nr reference dhe pa daté; Pasqyrat e té dhénave té kontributit té
paditéses A.S per periudhén kohore 01.09.2016 - 31.08.2020; Kérkesa per kompletimin
dokumentacionit e dt.28.10.2020; Komunikimet pérmes emailit té dt.28.06.2021.

Gjykata né mbéshtetje té dispozités sé nenit 8 té Ligjit pér Procedurén Kontestimore, me kujdes dhe
me ndérgjegje ka ¢muar ¢do prové veg e veg dhe té gjitha sé bashku, me ¢’rast ka vértetuar kété
gjendje faktike:

Nga provat e administruara, Gjykatés i rezulton se mes paléve ndérgjyqgése nuk éshté kontestues fakti
gé paditésja éshté né marrédhénie té rregullt pune prané té paditurés, dhe até e sistemuar né vendin
e punés “...” n€ SHFMU “P” né P.

Pérmes vendimit té léshuar nga Komuna e Prishtinés — Drejtoria e Arsimit, 03 Nr.061-44179, té
dt.10.03.2016, paditéses i éshté lejuar pushimi pa pagesé nga dt.01.09.2016, deri sa bashkéshorti i
saj té jeté né shérbim diplomatik. Né arsyetimin e kétij vendimi éshté theksuar se paditésja éshté
lejuar té shkojé né pushim pa pagesé pér arsye té shogérimit té bashkéshortit B.S, i eméruar né
Gradén Diplomatike: ... né Ambasadén e Republikés sé Kosovés né Podgoricé/Mali i Zi. Njé vendim
i tillé éshté mbéshtetur né nenin 34, pika 1 dhe 2 té Ligjit Nr.03/L-122 pér Shérbimin e Jashtém té
Republikés sé Kosovés.

Me vendimin e Inspektoratit t¢ Punés, Nr.01/50(L)37/2021, éshté aprovuar ankesa e paragitur me

daté 21.01.2020, e protokolluar nén numrin rendor 200/2020, nga ana e palés ankuese — kétu
paditéses A.S, ndérsa éshté obliguar punédhénési — kétu e paditura qé né afat prej 8 ditésh té

ndérmarré kéto masa: |. Té b&jé pagesén e tatimeve sipas ligjit pér té ardhurat personale
(kontributeve), pagés té pa paguar pér periudhén sa ankuesja ka gené né shogérim té bashkéshortit
né Mision Diplomatik, obliguar me dispozitat e nenit 40 té Ligjit té Punés; 1. Té béjé deklarimin né
ATK dhe Trustin Pensional pér muajt e pa deklaruar obliguar me dispozitat e nenit 7 paragrafi 4 té
Ligjit t& Punés. Tutje né dispozitiv té kétij vendimi, &shté theksuar se né rast t& mos ekzekutimit, ndaj
subjektit do té shqiptohet masa e ndéshkimit me gjobé pér mos ekzekutim té vendimit, si dhe éshté
obliguar kétu e paditura gqé né afatin vijues prej 3 ditésh, pas kalimit té afatit kohor prej 8 ditésh té
lajmérojé Inspektoratin e Punés pér masat e ndérmarra.

Nga deklarata e l1éshuar nga Inspektorati i Punés, me dt.26.10.2021, éshté konstatuar se pas nxjerrjes
sé vendimit Nr.01/50(L)37/2021, té dt.22.02.2021, Komuna e Prishtinés, pas pranimit té kétij
vendimi nuk ka béré ankesé, andaj vendimi né fjalé ka statusin e plotfugishmérisé dhe
ekzekutueshmérisé.

Nga shkresa drejtuar Kryeinspektorit té Inspektoratit t¢ Punés me nr.ref. 01/2021, e dt.04.11.2021,
respektivisht komunikimet me email té dt.22.11.2021, vértetohet fakti se kétu paditésja ka kérkuar
sgarime lidhur me faktin e pamundésisé sé vendosjes sé vulés sé plotfugishmérisé ndaj vendimit té
lartécekur té Inspektoratit té Punés.

Nga Urdhér Obligimi pér Pagesé, me numér reference 0121, i léshuar nga Ministria e Ekonomisé
dhe Financave té Republikés sé Kosovés, vértetohet fakti se té paditurés si organizaté buxhetore i
&shté caktuar shuma pér pagesé né€ vlerén prej 1,185.70 €

Nga pasgyra e té dhénave té kontributit té paditéses A.S per periudhén kohore 01.09.2016 -
31.08.2020, éshté pasqyruar muaj pér muaj shuma té cilén duhet ta paguajé punédhénési né emér té
kontributit pensional pér té punésuarin né vleré prej 5% té té ardhurave bruto. Nga kjo pasqyré,
rezulton se shuma e pérgjithshme e kontributit pensional, té cilét detyrohet té realizojé punédhénési
— né kété rast e paditura nga muaji shtator i vitit 2016, deri né muajin gusht té vitit 2020, arrin né
shumén e pérgjithshme prej 1,185.70 €.

- Baza ligjore -

Né funksion té vlerésimit té bazés ligjore té kérkesépadisé sé paraqitur, duke marré pér bazé natyrén
e kontestit, raportin juridik mes paléve ndérgjyqése, si dhe kohén kur ka lindur ky raport, fillimisht
duhet t'i referohemi dispozitave té Ligjit t& Punés Nr.03/L-212, i publikuar né Gazetén Zyrtare té
Republikés sé Kosovés me daté 01.11.2010, ligj ky i cili ka hyré né fugi 15 dité pas publikimit.
Dispozita nga neni 1, e cila i referohet qéllimit té kétij ligji pércakton q&: “Ky ligj ka pér géllim té
rregullojé té drejtat dhe detyrimet nga marrédhénia e punés, si¢ pércaktohen me kété ligi ”. Né anén
tjetér, dispozita nga neni 2, e cila i referohet fushés s¢ zbatimit, pércakton: “Dispozitat e kétij ligji
zbatohen pér té punésuarit dhe punédhénésit e sektorit privat dhe publik né Republikén e Kosovés”.
Dispozita nga neni 7, par.4 e kétij ligji parasheh gé: “Pér pagesén e kontributeve dhe detyrimeve
tjera ligjore, punédhénési éshté i detyruar qé té punésuarin t’a lajmérojé né Administratén Tatimore
té Kosoveés, institucionet e tjera té cilat i menaxhojné dhe administrojné skemat e obligueshme
pensionale dhe skemat e tjera té obligueshme ”. Né anén tjetér, dispozita nga neni 40 e té njejtit ligj,
e cila normon ¢éshtjen e mungesés nga puna pa pagesé, decidivisht pércakton q&: “1. Né bazé té
kérkesés sé té punésuarit, punédhénési mund té lejojé gé i punésuari té mungojé nga puna pa

kompensim té pagés. 2. Pér kohén e mungesés né puné pa kompensim té pagés nga paragrafi 1. i
kétij neni, té punésuarit i pushojné té drejtat dhe detyrat nga marrédhénia e punés, pérvec té drejtave
té cilat burojné nga pagesa e detyrueshme e kontributeve nga ana e té punésuarit ”.

Gjykata po ashtu iu referua edhe Ligjit Nr.03/L-122 pér Shérbimin e Jashtém té Republikés sé
Kosovés, té publikuar né Gazetén Zyrtare té Republikés sé Kosovés me dt.16.12.2008, ligj ky i cili
ka hyré né fugi 15 dité pas publikimit. Dispozita nga neni 34 e Kkétij ligji, e cila normon ¢éshtjen e
trajtimit t€ familjaréve t€ personelit t€ misioneve diplomatike, pércakton qé: “1. Bashkéshortit/es, i/e
cili/a e shogéron népunésin né misionin diplomatik, i njihet koha e géndrimit jashté shtetit pér efekt
té pérvojés né puné dhe té pagesés sé kontributeve té pércaktuara né legjislacionin né fugi té
Republikés sé Kosovés. 2. Bashkéshorti/ja, gé né kohén e emérimit té pérfagésuesit diplomatik jashté
shtetit ka punuar né njé institucion publik, ka té drejté té kthehet né kété vend pune pas kthimit té
bashkéshortit/es né atdhe. Institucioni publik ku bashkéshorti/ja ka gené i/e punésuar, ka detyrimin
ta rimarré né té njéjtin pozité pune ose né njé pozité té barasvlershme...”

- Vlerésimi pérfundimtar i Gjykatés -

Né bazé té té gjitha provave té administruara, rezulton gé paditésja A.S, ka munguar né vendin e
punés prané té paditurés, respektivisht i éshté lejuar té shkojé né pushim pa pagesé mbi bazén e
shogérimit té bashkéshortit, z.B.S, i eméruar né Gradén Diplomatike: ... né Ambasadén e Republikés
sé Kosovés né Podgoricé, Mal té Zi, sipas vendimit nr.ref 024/2016, té dt.29.01.2016.

Né kété ményré, e njejta ka shfrytézuar té drejtén e pércaktuar me dispozitén nga neni 40 par.1 té
Ligjit té Punés. Né anén tjetér, paragrafi 2 i té njejtés dispozité ka karakter pérjashtues, gé nénkupton
se dispozita né fjalé parasheh gé né kohén e mungesés nga puna pa pagesé pushojné té gjitha té drejtat
dhe detyrimet e ndérsjella nga marrédhénia e punés, me pérjashtim té té drejtave té cilat burojné nga
pagesa e detyrueshme e kontributeve. Njé beneficion i tille, pér mé tepér paditéses, né cilésiné e
bashkéshortes sé njé nénpunési t& misionit diplomatik i garantohet edhe me dispozitén e lartécituar
nga neni 34 par.1 té Ligjit pér Shérbimin e Jashtém té Republikés sé Kosovés.

Gjykata pér nevoja té kétij kontesti u referua edhe né Ligjin Nr.04/L-101 pér Fondet Pensionale té
Kosovés, respektivisht nenin 6, i cili né€ paragrafin 1 pércakton gé: “Cdo punédhénés éshté i obliguar
gé té kontribuojé né emér té punonjésve té vet né Fondin e Kursimeve ensionale. Punonjésit
obligohen qgé té kontribuojné né emér té vet né kursimet pensionale. Obligimet e punédhénésit dhe té
punonjésit fillojné né ditén e paré té punésimit t& punédhénésit pér punonjésit gé kané krijuar
marrédhénie pune dhe pérfundojné kur punonjési arrin moshén e pensionit”. Paragrafi 2 i té njejtit
nen pércakton gé: “Pér financimin e kursimeve pensionale: (a) ¢do punédhénés paguan njé shumé
gé éshté baras me pesé pérgind (5%) té rrogave té pégjithshme té té gjithé punonjésve (si¢ éshté
pércaktuar me kété ligj); dhe (b) ¢cdo punonjés paguan njé shumé gé éshté baras me pesé pérgind
(5%) té rrogés sé térésishme té tij.”

Mbi kété bazé, paditésja éshté legjitimuar gé té kérkojé nga pala e paditur pérmbushjen e detyrimit
né raport me pagesén e kontributeve pensionale té pa paguara brenda periudhés kohore gjaté sé cilés
e njejta ka munguar né vendin e punés tek e paditura, e gé konsiston né periudhén kohore 01.09.2016
—31.08.2020.

Né raport me vlerésimin e lartésisé sé kérkesépadisé, rrjedhimisht vlerés sé pérgjithshme té
kontributeve té pa paguara pér periudhén respektive, Gjykata u bazua né pasqyrén e té dhénave té
kontributit té paditéses A.S per periudhén kohore 01.09.2016 - 31.08.2020, né té cilén éshté
pasgyruar muaj pér muaj shuma té cilén duhet ta paguajé punédhénési né emér té kontributit
pensional pér té punésuarin né vleré prej 5 % té té ardhurave bruto. Nga kjo pasqyré, rezulton se
shuma e pérgjithshme e kontributit pensional, té cilét detyrohet té realizojé punédhénési — né kété
rast e paditura né periudhén kontestuese arrin né shumén e pérgjithshme prej 1,185.70 €. Njé shumé
e tillé korrespondon edhe me Urdhér Obligimin pér Pagesé, me numér reference 0121, e Iéshuar nga
Ministria e Ekonomisé dhe Financave té Republikés sé Kosovés, vértetohet fakti se té paditurés si
organizaté buxhetore i éshté caktuar shuma pér pagesé né vlerén prej 1,185.70 €.

Gjykata mori né konsideraté faktin se né cilésiné e provés materiale éshté administruar edhe vendimi
i Inspektoratit té Punés, Nr.01/50(L)37/2021, i dt.22.02.2021, me té cilin &shté aprovuar ankesa e
paragitur me daté 21.01.2020, e protokolluar nén numrin rendor 200/2020, nga ana e palés ankuese
— kétu paditéses A.S, ndérsa éshté obliguar punédhénési — kétu e paditura qé né afat prej 8 ditésh té
ndérmarré kéto masa: |. Té béjé pagesén e tatimeve sipas ligjit pér té ardhurat personale
(kontributeve), pagés té pa paguar pér periudhén sa ankuesja ka gené né shogérim té bashkéshortit
né Mision Diplomatik, obliguar me dispozitat e nenit 40 té Ligjit té Punés; Il. Té bé&jé deklarimin né
ATK dhe Trustin Pensional pér muajt e pa deklaruar obliguar me dispozitat e nenit 7 paragrafi 4 té
Ligjit t& Punés. Tutje né dispozitiv té kétij vendimi, &shté theksuar se né rast t& mos ekzekutimit, ndaj
subjektit do té shqiptohet masa e ndéshkimit me gjobé pér mos ekzekutim té vendimit, si dhe éshté
obliguar kétu e paditura gqé né afatin vijues prej 3 ditésh, pas kalimit té afatit kohor prej 8 ditésh té
lajmérojé Inspektoratin e Punés pér masat e ndérmarra.

Mégjithaté, nga vlerésimi i pérmbajtjes sé kétij vendimi, Gjykata véren se né dispozitiv té té njejtit
nuk éshté specifikuar fare periudha kohore, respektivisht shuma e pérgjithshme té cilén subjekti
punédhénés éshté i detyruar ta paguajé né emér té kontributeve pensionale té pa paguara pér té
punésuarin si pasojé e mungesés nga puna pa pagesé. P&r mé tepér, né bazé té thénieve té paléve
ndérgjyqgése, rezulton gé ky vendim nuk i &shté nénshtruar fare procedurés sé pérmbarimit. Né kété
drejtim, vendimi i lartécekur nuk paraget ndonjé indikacion né drejtim té vértetimit té faktit se
paditésja mund ta keté realizuar kérkesén e pretenduar né padi pérmes instancave jashtégjyqgésore,
gé rrjedhimisht do té determinonte edhe shqyrtimin e interesit juridik té té njejtés né kété proceduré.

Gjykata me rastin e vendosjes po ashtu trajtoi me vémendje pretendimet e parashtruara nga ana e
palés sé paditur, si né pérgjigje né padi, ashtu edhe né seancat e mbajtura né kété céshtje
kontestimore.

Pretendimi i paré ka té béjé me faktin se té paditurés i mungon i mungon legjitimiteti real pasiv, pasi
gé céshtje e kompensimeve té tilla realizohet nga ana e thesarit, pra bie nén diskrecionin e Ministrisé
sé Financave. Njé pretendim té tillé Gjykata e vleréson té pa themelté, pér faktin se dispozitat e
lartécekura nga neni 40 e Ligjit t€ Punés, lidhur me nenin 6 té Ligjit pér Fondet Pensionale té
Kosovés, detyrimin pér pagesén e kontributeve pensionale pér té punésuarin ia atribuojné
punédhénésit — gé né rastin konkret rezulton té jeté pikérisht e paditura.

Pretendimin lidhur me mungesén e njé linje té vecanté buxhetore pér kompensimet e tilla, Gjykata po
ashtu e vleréson pa ndikim né vendosjen ndryshe té késaj ¢éshtje, pér faktin se njé rrethané e tillé nuk

mund té konsiderohet pengesé qé paditésja t’i realizojé té drejtat e garantuara g€ burojné nga Ligji i
Punés, dispozitat e sé cilave jané té karakterit obligativ, nénkuptohet mbi bazén e plotésimit té
kushteve specifike. Né kété ményré, pretendimet e ngritura nga ana e té paditurés, Gjykata i vlerésoi
pa ndikim né krijimin e njé bindje tjetér né raport me vendosjen e késaj ¢éshtje.

Bazuar né rrethanat e elaboruara mé sipér, Gjykata vendosi decidivisht si né pikén | té dispozitivit té
kétij aktgjykimi, duke e detyruar té paditurén Komuna e Prishtinés - DKA, me seli né Prishtiné, gé
paditéses, né emér té kontributeve pensionale té pa paguara nga pushimi pa pagesé né vendin e punés
me rastin e shogérimit té bashkéshortit né mision diplomatik pér periudhén kohore 01.09.2016 —
31.08.2020, t’ia paguajé shumén e pérgjithshme prej 1,185.70 € (njé mij€ e njéqind e tet€dhjeté e
pesé euro e shtatédhjeté cent), dhe até né llogariné personale té paditéses né Trustin Pensional té
Kosovés, si dhe ta béjé deklarimin prané Administratés Tatimore t€ Kosovés dhe Trustit Pensional
pér periudhén e deklaruar, té gjitha kéto né afat prej 7 ditésh nga dita e pranimit té kétij aktgjykimi,
nén kércénim té pérmbarimit.

Vendimin lidhur me shpenzimet e procedurés kontestimore, nga pika Il té dispozitivit t& kétij
aktgjykimi, Gjykata e mbéshteti né dispozitén nga neni 452 par.1, 454 par.1 lidhur me nenin 463
par.l LPK-s€, duke e obliguar t€ paditurén qé paditéses t’ia kompensojé¢ shumén e térésishme t&
shpenzimeve té nevojshme né vleré té pérgjithshme prej 260.00 Euro, sipas kérkesés sé specifikuar,
dhe até: 104.00 Euro né emér té pérpilimit té padisé, 21.00 Euro né emér ta taksés pér padi dhe 135.00
Euro né emér té pérfagésimit nga avokati né njé seancé gjygésore. Sa i pérket lartésisé sé
shpenzimeve té aprovuara, Gjykata iu referua Tarifés sé Odés sé Avokatéve (numrit tarifor 6).

Mbi bazén e té lartcekurave, né mbéshtetje té nenit 160 té LPK-sé&, u vendos si né dispozitiv té kétij
aktgjykimi.
GJYKATA THEMELORE NE PRISHTINE
- Departamenti i Pérgjithshém - Divizoni Civil -
C.nr.9174/21, daté 22.05.2024

Gjyqtari,
Blerand Rrmoku

KESHILLE JURIDIKE: Kundér kétij aktgjykimi, né kuptim té dispozités nga neni 477 té LPK-sg
éshté e lejuar ankesa, né afat prej 7 (shtaté) ditésh nga dita e pranimit. Ankesa i drejtohet Gjykatés
sé Apelit té Kosoveés, pérmes késaj gjykate.

